
Аннотация: Научная работа посвящена изучению эволюции теоретических 

взглядов на взаимосвязь государственной дееспособности и государственных 

институтов. Автор провел исследование в рамках эмпирического подхода и 

проанализировал теоретические взгляды философов и ученых, раскрывая 

потенциал и возможности государственных институтов на основе 

Аннотация: Тадқиқот иши давлат салоҳияти ва давлат институтлари 

ўртасидаги боғлиқлик ҳақидаги масалаларга бағишланган назарий қарашлар 

эволюциясини ўрганишга бағишланади. Муаллиф эмпирик ёндашув 

доирасида изланиш олиб борган ва файласуф олимларнинг назарий 

қарашларини тахлил қилган ҳолда давлат институтлари салоҳияти ва 

имконимятларини тахлилий ёндашувлар асосида очиб беради.   
 

Калит сўзлар: сиёсий институтлар, назариялар, глобаллашув, демократия, 

давлатчилик, давлат салоҳияти, қиёсий тадқиқотлар. 

 

Давлат сиёсий ташкилот сифатида ўз худуди доирасида бошқарув 

аппарати бўлган, таркибий қисмлари ва шаклларига кўра турли хил сиёсий 

институтларига эга. 

Давлатчилик пайдо бўлиши назариясига эътибор берсак қадимда 

давлатлар инсонларнинг яшаш тарзи, уларнинг дунёқараши ва эҳтиёжлари 

шаклланиб боришига бевосита таъсир кўрсатган табиий шарт-шароитлар, 

тупроқ унумдорлиги, иқлимнинг яхшилиги, яқин атрофда чучук сувларнинг 

мавжудлиги катта роль ўйнаган. Давлат маълум бир худудда вужудга келган 

бўлса, демак албатта бошқарув ҳам, бошқарувдаги қонунлар ҳам, бошқарувчи 

давлат амалдорлари ҳам, давлат хизматчи-ходимлари хам вужудга келади. Шу 

ўринда давлат бошқарув институтлари, яъни, солиқ, армия, қонун 

ҳимоячилари ва худудий бошқарув шаклланган. 

Давлатларнинг вужудга келишида эса асрлар давомидаги тарихий 

тараққиётлар жараёнида яшаб ижод қилган мутафаккир-файласуфлар 

томонидан турлича фаразлар баён этилган. Жумладан, давлатнинг келиб 

чиқиши ҳақида диний назария намоёндалари Фома Аквинский (1225-1274), 

Ибн Халдун (1332-1406), Аврелий Августин (354-430), Ибн Рушд (1126-1198) 

кабилар давлатнинг келиб чиқишига дин асос бўлган дейдилар. Қадимги 

афсоналарга кўра давлат илохий тарзда келиб чиққан бўлиб, азалдан ҳокимият 

одамлар орасида яшаган худога тегишли деб фараз қилишган ва аста секин 

ҳокимият инсонлар қўлига ўтган.  Табиий ҳуқуқ назарияси намоёндаларидан 

қадимги юнон файласуфлари Афлотун (эр.ав. 427-347), Арасту (эр.ав. 384-322) 

ва Суқрот (эр.ав. 469-399), Эпикур (эр.ав. 341-270), Зенон (эр.ав. 336-264), 

юнон тарихчиси Полибий (эр.ав. 210-123), қадимги Юнонистонда фаолият 

юритган софистлар давлатчиликни вужудга келишида инсонлар хаётида аввал 

шаклланган табиий жараёнлар туртки бўлган деб фараз қилишган. Ўрта 

асрларда Англияда Томас Гоббс (1588-1679) ва Жон Локк (1632-1704), 

Голландияда Гуго Гроций (1583-1645) ва Бенедикт Спиноза (1632-1677), 

Францияда Жан Жак Руссо (1712-1778) ва Поль Анри Гольбах (1723-1789), 

Россияда Александр Радищев (1749-1802) каби олимлар табиий ҳуқуқ 

назарияси ривожига ўз хиссаларини қўшганлар. Патриархал назарияни илгари 

сурган файласуфлардан Конфуций (эр.ав. 551-479), Арасту (эр.ав. 384-322) ва 

Роберт Фильмер (1588-1653), уларнинг назариясига кўра давлат табиий 

тараққиёт махсули бўлиб уруғ ва қабиланинг ҳокимияти аждодлар 

ҳокимиятидан келиб чиққан. Шартнома назариясининг алоҳида элементлари 

олтин давр файласуфлари томонидан илгари сурилган, ва бу назариянинг 

кўзга кўринган вакиллари Томас Мор (1478-1535), Жан Жак Руссо (1712-

1778), Гуго Гроций (1583-1645), Томас Гоббс (1588-1679), Имануил Кант 

(1724-1804), Шарл Луи Монтескье (1689-1755), Джон Локк (1632-1704) каби 

мутафаккирлар эди. Давлатнинг келиб чиқишида зўравонлик назарияси 

тарафдорлари немис файласуфи ва иқтисодчиси Евгений Дюринг (1833-1921), 

Австрия ва жамиятшуноси Людвиг Гумплович (1838-1909), немис файласуфи 

Карл Иоганн Каутский (1854-1939) ва бошқаларнинг фикрига кўра давлат 

келиб чиқишининг бош сабаби босқинчилик ва зўравонлик асосида вужудга 

келган деган фараз ётади. Тарихий материалистик назария асосчилари Карл 

Маркс (1818-1883), Фридрих Энгельс (1820-1895) ва Владимир Ильич Ленин 

(1870-1924) ҳисобланади, унга кўра давлат ҳокимиятининг муайян тараққиёт 



Proceedings of International Conference on Modern Science and Scientific Studies 
Hosted online from Paris, France. 
Date: 19th January, 2023 
ISSN: 2835-3730                                                                              Website: econferenceseries.com  

405 | P a g e  

босқичида бир бирига қарама қарши синфларнинг вужудга келиши, хукмрон 

синфларнинг эзилувчи синфлар устидан ўрнатилган ҳокимиятни сақлаб 

қолиш мақсадида мулк эгалари томонидан ўрнатилган. Органик назария 

тарафдорларига Афлотун (эр.ав. 427-347) , Томас Гоббс, Жан Жак Руссо ва 

бошқалар киради, бу назариянинг асосида давлат ҳокимияти ва унинг 

органлари тирик мавжудотнинг органлари каби муайян бир вазифани 

бажариш учун яралган деган фараз бор. Психологик назария тарафдорлари 

Жан Габриэль Тард (1843-1904), Франклин Генри Гиддингс (1855-1931), Лев 

Иосифович Петражицкий (1867-1931) ва Зигмунд Фрейд (1856-1939), 

уларнинг фикрича жамият, давлат ва ҳуқуқнинг асосини инсонларнинг 

руҳиятидан излайдилар[1]. Табиийки, давлатларнинг пайдо бўлишидаги турли 

фаразлар мавжуд экан, давлатнинг бошқарув шакллари ҳам турлича бўлган, 

энг аҳамиятлиси давлатнинг бошқарув лаёқатига боғлиқ бўлган феноменларга 

асосланиб давлатнинг фаолияти давомийлиги, унинг суверенитети, 

ривожланиши ва атроф давлатларга таъсир доираси қай даражада эканлигига 

ҳам муҳим аҳамиятга эга. Масалан, Хитой, Англия, Туркия, Эрон каби 

давлатлар ўз тарихи давомида мустамлака давлат бўлмаган ва қайсидир 

давлатларга харбий жихатдан мағлуб бўлган бўлсалар хам ўз мустақиллигини 

сақлаб қола олган. Ўз худудларидаги иқтидорда бўлган хукмдорлари, 

бошқарув хокимияти ва армияси давлат мустақиллигининг мустахкам 

пойдевори домий бархаёт бўлиши учун интилганлар. Ушбу давлатларнинг 

асосий эътибори мамлакатнинг харбий, иқтисодий ва илмий салоҳиятини 

юксалтириш масаласи етакчи ўринларда турган. 

Давлат ва ҳуқуқнинг пайдо бўлишига бевосита алоқаси бўлган неолит 

инқилобининг муҳим оқибатларидан бири уруғлараро алоқаларнинг 

ривожланиши ва жамият устидаги қурилмаларнинг шаклланиши бўлган[2].  

Давлат ва унинг институтлари фаолияти хақидаги назарий қарашлар қадимги 

даврларданоқ муҳим аҳамият касб этган эди. Неолит инқилобидан сўнг 

қадимда давлатлар ерларни яхши суғориш мумкин бўлган худудларда юзага 

кела бошлади. Ер юзида пойдо бўлган илк қадимги давлатлар Миср ва 

Мессопотамияда пайдо бўлган. Дарё бўйида жойлашган бу давлатларда 

чорвачилик ва деҳқончилик ривож топади. Ушбу худудларни ташқи 

босқинлардан ҳимоя қилиш, жамоани тизимли бошқариш, харбий ҳимоя 

салоҳиятини шакллантириш, сув иншоотларини қуриш ва сув тақсимоти 

устидан назорат ўрнатиш, ахоли ўртасидаги келишмовчиликларни бартараф 

этиш, диний урф-одатларни бажариш, ҳимоя иншоотларини барпо этиш каби 

масалалар жамоа бошқарув ва ҳуқуқнинг шаклланишига туртки бўлган. 

Ижтимоий-иқтисодий муносабатлар жамиятда бошқарув элитасини вужудга 

келишига асосий омил бўлиб хизмат қилган. Давлат бошқарувининг 

шаклланиши даврийлиги асрлар давомида хар бир давлатнинг ўз урф 

одатлари, диний қоидалари ва миллий анъаналарига мос равишда ривожланиб 

борди. Аста секин шаклланиб борган давлатлараро савдо-сотиқ алоқалари эса 

маданиятлар алмашинувига йўл очди. Қадимги даврлардаги Шарқ 

мамлакатлари ўртасида юзага келган маданий, сийсий ва иқтисодий алоқалар 

Буюк Ипак йўли орқали ўзаро алмашиниб ривожланди ва Европа 

давлатларидаги бошқарув тизимига ҳам ўз ижобий таъсирини кўрсатди.  

Қадимги дунё цивилизациясида давлат бошқаруви диний одатларга 

таянган ҳолда ва диний таъсир остида давлатни бошқаришда кенг 

фойдаланилган. Энг қадимги халқлар ҳисобланган – мисрликлар, 

хитойликлар, ҳиндлар, бобилликлар, яҳудийлар, форслар, юнонлар ва 

римликлар ўз сиёсий қарашларида жамиятдаги яшаш тартиботларини 

таъминлаб туришни илоҳий кучларга боғлаганлар. Улар Худони инсон ҳаёти 

ва жамият фаолиятининг асосий сабаби ва манбаи деб ҳисоблашган[3]. Антик 

дунё аста секин давлат органларини сайлаш, давлат ва жамият бошқаруви 

демократик принциплар асосида вужудга келиш сари интилган. Жумладан, 

Эллада антик давр давлат бошқарувининг Республика ва демократиянинг 

ватани ҳисобланади ва айнан антик давлат ва жамиятдаги тараққиётга қадимги 

Шарқ цивилизациясидаги илмий-ижодий ютуқлар туртки бўлган.  

Шарк мамлакатлари узининг давлат тузуми бўйича ҳам антик дунё 

мамлакатларидан фарқ қилган. Қадимги Шарқ давлатлари ташкил топган 

вақтдан бошлаб деспотик шаклдаги давлатлар бўлган. Бунга кўра, давлат 

бошлиғи - деспот (подшо, фиръавн) ҳокимияти чекланмаган бўлиб, унинг 

қўлида ижтимоий  ҳокимиятнинг ҳамма таркибий элементлари - олий қонун 

чикариш, ижро этувчи, суд ва харбий ҳокимият тўпланган. Деспотизмнинг 

ўзига хос яна бир хусусияти шундаки, деспот бир вақгнинг ўзида ҳам давлат 

бошлиғи, ҳам дин бошлиғи ҳисобланган. Унга алохида унвон берилиши 

(Мисрда, Бобилда) уни худонинг ердаги ноиби эканлигини билдирган. 

Масалан, қадимги Хиндистондаги брахманлар таълимотларига кўра давлат 

бошлиғи - подшо инсон киёфасидаги худодир, олов ва нур, куёш ва ой, жазо 

ва эзгулик манбаидир дейилади. Хитойда эса император '”осмон урли" 

(тянцзи) деб аталиб, бу ном ўрта асрларда хам сақланиб колган. Мисрда эса VI 

сулола фиръавнлари исмларининг тартибига куёш худоси Ранинг исми хам 

куйилган. Улар Ра (куёш)нинг урли унвонини олганлар. Шумер давлатларида 

патеси (подшо)лар узларини худонинг ердаги ноиби эмас, худо деб эълон 

килиб, турт мамлакат подшоси деб атаганлар[4].  

Давлат ва хукмдорларнинг бошқарув масаласи ва салоҳияти энг 

мураккаб ходиса бўлганлиги боис тарихда яшаб ижод этган файласуф ва 

алломалар, давлат арбоблари ва хукмдорлар давлат ҳақида турли хил фикрлар 

билдирганлар. Хитой мутафаккирларидан бири Лао Цзи (эр.ав. 604-Vаср) 

даосизм асосчиси бўлиб, давлат бошқарувига оид фикрларида “Энг яхши 

ҳукмдорни халқ мавжудлигини билади, бироз ёмонроқ ҳукмдорлар халқдан 

ўзини яхши куришни ва улуғлашни талаб қилади, янада ёмонроқ 

ҳукмдорлардан халқ қўрқади, барчасидан ҳам баттар ёмон ҳукмдордан халқ 

нафратланади” [5]. Шу ўринда мутафаккир давлат бошқарувидаги “Одамлар 

ҳаёти ва табиатидаги бирон холатга зўрлик билан ўзгартиришга бўлган 

интилиш қораланади”[6] дейди. Лао-Цзы ҳукмдорларни жамият ва давлат 

бошқарувида адолатли бўлишга ўзининг ғояларида акс эттиради. Унинг 

машхур асари “Дао-дэ цзин”да Дао – ҳақиқат, ва унга элтувчи йўл ва барча 

ишларнинг боши, яъни ҳаётдаги қонун-қоидалар мажмуидир. Дэ - инсоннинг 

маънавий-аҳлоқий воситаларидир.  

Хитой файласуфи Конфуций (Кун-Цзи) ўз асарларида давлат 

амалдорлари ҳақида фикр билдирар экан хукмдор ва сиёсатчилар энг аввало 

халқ ва жамият ривожи учун фидойи бўлишлари, одамлар фаровонлиги учун 

ғамхўрлик қилишлари, уларнинг меҳнатидан фойдаланишда адолатли 

бўлишлари лозимлигини таъкидлайди. Файласуфнинг фикрига кўра, 

мансабдор учун санъат - “одамлар олдида юриш ва улар учун меҳнат 

қилиш”дир. Мансабдор нимани яхши куришию ва нимани ёмон кўришини 

билиши, у доимо яхшилик ва эзгу ишлар учун интилиши лозим – ана шунда 

одамлар унинг орқасидан эргашади, дейди мутафаккир. Конфуцийнинг 

ахлоқий ва фалсафий таълимотлари Узоқ Шарқ давлатлари маънавий-сиёсий 

хаётига катта таъсир кўрсатган, унинг фалсафаси одамлар орасидаги 

муносабатлар ахлоқ доирасида шаклланади ва икки минг йил давомида 

самовий империя хукмронлик қилган концепция шаклланади. Император – 

олий хукмдор сифатида барча буйсуниши шарт бўлган илоҳиётнинг ердаги 

сояси сифатида талқин қилинади, натижада давлат бошқарувидаги император 

мутлоқ хукмронлиги таъминланади ва хозирги кунгача бу ғоянинг 

долзарблигини Узоқ Шарқ давлатларида кўриш мумкин. Конфуцийнинг 

асосий китоби “Лунь юй” (Сухбатлар ва хукмлар) бўлиб шогирдлари билан 

бўлиб ўтган сухбат ва эслатмалардан таркиб топган. Шу ўринда комил 

инсоннинг бешта хислатини таъкидлайди: 1) Жень – инсонийлик; 2) И – 

ҳақиқат; 3) Ли – урф-одат; 4) Чжи – хикмат; 5) Синь – самимийлик. 

Конфуцийлик таълимотида хар бир шахснинг ўз функциясига эга бўлган 

қадимги андозалар воситасида уйғун жамиятни яратиш ғоялари ётади. Жамият 

сиёсий тизимининг барқарор ишлашини ташкил этишда давлат бошқарувида 

маънавият ва аҳлоқнинг ўрни ҳақида фикр юритади ва “Агар давлат қонунлар 

ёрдамида бошқарилса ва тартибот жазолашлар воситасида таъминланса, 

одамлар жазолашлардан ўзларини олиб қочишга интилади, лекин улар 

узларида ор-номусни хис қилмайдилар, агар Дэ (маънавий-аҳлоқий воситалар) 

ёрдамида бошқарилса, тартибот қадриятлар ёрдамида таъминланса, одамлар 

ор-номусни хис қиладилар, ҳалол ва софдил бўладилар” [7].   

Суқрот – диалектика асосчиси [8], қадимги Юнонистондаги энг машхур 

ва хурматга сазовор файласуфларидан бири бўлиб, фуқаролик жамияти 

ҳақидаги фикрлари билан танилади, унинг ғоялари 2000 йилдан ортиқ вақт 

мобайнида ўз моҳиятини ҳали-ҳануз йўқотгани йуқ. Суқрот ўзидан ҳеч қандай 

асар қолдирмаган, ўз таълимотини оғзаки баён қилган. Унинг таълимотлари 

шогирдлари Платон ва Арастунинг асарларида акс этган  Унинг фикрига кўра 

полисни қонунларсиз ташкил этиб бўлмайди ва полисдан ташқари қонунлар 

бўлиши мумкин эмас, қонунлар - полиснинг пойдевори, дейди. Унинг 

фикрича, фақат билимли одамларгина қонун чиқариш ва бошқарувни амалга 

оширмоғи лозим. 

Суқрот давлат ҳақида фикр юритар экан, “халқ иродаси ва давлат 

қонунларига асосланувчи ҳокимият подшоликдир; халқ иродасига қарши, 

қонунларга эмас, балки, ҳукмдорнинг ўзбошимчалигига асосланган ҳокимият 

мустабиддир. Агар идора этиш қонунлари уларнинг ижросини 

таъминловчилар томонидан амалга оширилса бу аристократиядир; агар идора 

этиш бойликдан келиб чиқса, унда плутократия, халқ оммаси иродасидан кеиб 

чиқса демократия дейилади” [9].   

Суқротнинг давлат бошқарувига оид шундай бир фикри бор эди, - “ 

Денгиз бўйлаб кемада саёҳатга чиқмоқчи бўлсанг, кема йўлбошчисини 

тайинлаш вазифасини кимга топширган бўлардинг? Исталган кишигами ёки 

денгизчилик таълимотини олган мутахассисларгами? Албатта, мутахассисга. 

Шундай экан, нега исталган одам давлат раҳбарини тайинлаш вазифасига 

лаёқатли деб ўйлашда давом этамиз?!” Давлат бошқарувида хар бир соҳанинг 

ўз мутахассиси бўлади ва бошқарув жиловини ўз ишини яхши билган шахс 

ихтиёрига топшириш лозим. Шу ўринда Суқрот рахбар сайлови маданияти 

юксак даражада шаклланган бўлиши ва сайловчи сиёсий-ҳуқуқий маданиятга 

эга бўлиши лозимлигини таъкидлайди. Жамият ёки давлат бошқарувчисини 

сайлашда тасодифий интуиция билан эмас, балки алоҳида қобилият 

эгаларининг тафаккури ва иродасига таяниб тахлилий ва танқидий мулоҳазаси 

асосида амалга оширилиши лозим. Файласуф сайловчи сайлаётган номзодни 

кимлигини, нималарга қодирлигини яхши билмоғи ва хар ким ҳам рахбарни 

сайлаш лаёқатига эга эмас эканлигини таъкидлайди. Акс холда кема 

бошқарувини номуносиб шахс бошқарувига ўтиб қолса халокат сари 

илдамлаши муқаррардир. Суқрот ижодида бирон асар ёзиб қолдирмаган, 

унинг таълимотларини шогирдлари Афлотун ва Арастулар қолдиришган. 

Қадимги юнон файласуфи Афлотун Афина шаҳрида туғилган ва 

Суқротнинг энг яқин шогирдлари қаторида бўлган. 

Арасту 28 та китоб ёзган. Файласуфнинг «Методика», «Метафизика», 

«Жон ҳақида», «Поэтика», «Осмон ҳақида», «Физика», «Риторика», «Севги 

ҳақида», «Уйқу ва бедорлик ҳақида» асарлари шу китоблар сирасига киради. 

Арасту ўз устози Афлотунни танқид қилиш даражасига етган[10].  

